
Republika e Kosovës
Republika Kosova-Republic of Kosovo
Qeveria –Vlada-Government 

MINISTRIA E BUJQËSISË, PYLLTARISË DHE ZHVILLIMIT RURAL

MINISTARSTVO POLJOPRIVREDE, ŠUMARSTVA I RURALNOG RAZVOJA

MINISTRY OF AGRICULTURE, FORESTRY AND RURAL DEVELOPMENT
Bazuar në nenin 1.3 pika (d) të Rregullores së UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë,  dhe neni 21.pika b, të  Ligjit për Pyjet e Kosovës Nr. 2003/3 të datës 20, mars 2003, Ministri i Ministrisë së Bujqësisë, Pylltarisë dhe Zhvillimit Rural, 

Miraton:

UDHËZIM ADMINISTRATIV  NR. 04/2008
PËR  KULTIVIMIN, GRUMBULLIMIN, QARKULLIMIN DHE SHFRYTËZIMIN E  PRODUKTEVE PYJORE  JODRUSORE
Qëllimi
Neni 1

Me këtë Udhëzim Administrativ përcaktohet kultivimi, grumbullimi i  produkteve pyjore jodrusore, koha dhe mënyra e shfrytëzimit, kushtet dhe mënyra e blerjes dhe lëshimit të lejës për qarkullim, përmbajtja dhe mënyra e lëshimit të fletëdërgesës, si dhe çështjeve tjera në lidhje me produktet pyjore jodrusore në pyjet dhe tokën pyjore të Kosovës.
                                                                  Neni 2

Produkte pyjore jodrusore (prodhime të dyta), quhen të gjitha llojet biologjike të pyjeve dhe ekosistemeve të tjera natyrore,  dhe inertet në fondin pyjor, të cilat përdoren nga njerëzit.
                                                                  Neni 3 
Produkte pyjore jodrusore, konsiderohen: bimët mjekësore e aromatike, frytet pyjore, bimët ushqyese (këpudha, arrore, erëza), ekstraktet, likuidet dhe distilatet (rrëshira, bojra, esenca) produktet e fibrës (shelg, bambu, rotan, etj), produkte nga kafshët dhe insektet (mishi, lëkura, lëvore, mjaltë,etj), inertet ( rëra, zhavorri, guri).
                                                                   Neni 4
4.1
Organi kompetent menaxhues me pyjet dhe personat tjerë fizik dhe juridik mund të mirren me kultivimin e plantacioneve të produkteve pyjore jodrusore, siç është paraparë me  planet menaxhuese pyjore apo me program (projekt) të posaqëm mbi kultivimin e produkteve  pyjore jodrusore.
4.2
Organi kompetent menaxhues me pyjet obligohet që në bazë të planeve menaxhuese pyjore të përgatit të gjitha elementet e domosdoshme: lokacioni i saktë, sipërfaqja, lloji i produkteve pyjore jodrusore, mënyra e kultivimit dhe e shfrytëzimit.
                                                                    Neni 5

5.1
Organi kompetent menaxhues me pyjet, mundet me dhënë  me qira ose koncesion,  me kompenzim sipërfaqën e caktuar të tokës pyjore subjekteve tjera juridike për kultivimin e produkteve pyjore jodrusore, por me kusht që me planet menaxhuese pyjore ose me projekt-programin e posaqëm të jenë të parapara  sipërfaqet për kultivimin e produkteve pyjore jodrusore.
5.2
Vendimin me sipërfaqën e prezentuar në të cilën mund të kultivohen produktet pyjore jodrusore, në njësinë ekonomike, me kufijë të përshkruar, dhe me rrugët qarkulluese e nxjerr organi kompetent menaxhues me pyjet.
5.3
Personat juridik të cilëve u jipet toka pyjore për kultivim të produkteve pyjore jodrusore, në përputhshmëri me kontratën, kompensimin ja paguajnë organit kompetent menaxhues me pyjet.
5.4
Dëmet të cilat shkaktohen nga shkaktarët e ndryshëm në tokë dhe në produkte të cilat kultivohen, i bartë personi juridik të cilit i është dhënë toka pyjore.
                                                                      Neni 6

Planifikimi i menaxhimit me  produktet pyjore jodrusore përcaktohet me planet menaxhuese pyjore, me planet menaxhuese vjetore dhe me program të posaqëm (projekt) mbi produktet pyjore jodrusore.  
                                                                      Neni 7
Grumbullim, qarkullim dhe shfrytëzim i produkteve pyjore jodrusore në pyjet publike, konsiderohet :
a) grumbullimi, deponimi, përpunimi, qarkullimi dhe aktivitetet tjera lidhur me
      produktet pyjore jodrusore të cilat i ndërmerr organi kompetent menaxhues me pyjet, 
b)   kur organi kompetent menaxhues me pyje i kryen disa punë të grumbullimit të
      produkteve pyjore jodrusore, kurse disa punë tjera ua lenë personave fizik dhe juridik,
c)   kur grumbullimi, përpunimi, deponimi, qarkullimi në bazë të kontratës u lihet 
      personave tjerë juridik,
d) kur grumbulluesit – personit fizik  të caktuar i lejohet që me kompensim të grumbullojë produktet pyjore jodrusore për nevoja të grumbulluesit – personit juridik,
e) kur personit fizik – vjelësit i lejohet grumbullimi pa kompensim, për nevoja vetanake të produkteve pyjore jodrusore.                                                               
                                                                  Neni 8
8.1
Me rastin e grumbullimit të produkteve pyjore jodrusore, çdo person fizik apo juridik duhet të ketë leje nga organi kompetent menaxhues pyjor me pëlqimin paraprak të MBPZHR përkatësisht Departamenti i Pylltarisë, me të cilën përcaktohen kushtet dhe mënyra e mbledhjes së produkteve pyjore jodrusore.
8.2
Në pyll dhe në tokën pyjore, produktet pyjore jodrusore mblidhen në përputhshmëri me këtë Udhëzim Administrativ dhe Ligjin për Pyjet e Kosovës. 
Neni 9
9.1
Vjelësi është person fizik – individ i cili për nevoja të veta mbledhë deri në një kilogram produkte pyjore jodrusore.                                                                                                                9.2
Mbledhësi është person i caktuar i cili bënë mbledhjen e produkteve pyjore jodrusore për nevoja të blerësit dhe ka akreditimin e blerësit.                                                                    9.3
Grumbullues është personi juridik ose shoqatë e regjistruar për grumbullim, përpunim, dhe qarkullim të produkteve pyjore jodrusore në përputhshmëri me këtë Udhëzim Administrativ dhe dispozitat ligjore.
Neni 10
Kohën dhe mënyrën e vjeljes, mbledhjes dhe grumbullimit të produkteve pyjore jodrusore i përcakton  organi kompetent menaxhues me pyjet në kuadër të planeve menaxhuese,  planit vjetor me  pyjet apo të  programit të veçant  (projektit) mbi produktet pyjore jodrusore, e në harmoni me dispozitat e këtij Udhëzimi Administrativ.
Neni 11
Kur mbledhja e produkteve pyjore jodrusore nuk është e përcaktuar me planet menaxhuese,  me planin   vjetor të menaxhimit, apo me program (projekt) të veçantë dhe kur bëhet mbledhja e cila nuk është në përputhshmëri me këtë Udhëzim Administrativ, organi kompetent menaxhues me pyje është i obliguar të ndërrmerr masa të pengimit të mbledhjes së mëtutjeshme dhe dëmin e shkaktuar nga dëmtuesit e kompenzon në përputhshmëri me dispozitat ligjore.

                                                                           Neni 12
12.1
Mbledhja dhe grumbullimi i produkteve pyjore jodrusore bëhet nën  mbikqyrjen e organit kompetent menaxhues me pyjet, ndërsa kontrollin për kohën dhe mënyrën e mbledhjes dhe grumbullimit e bën Inspekcioni i Pylltarisë.
12.2
Regjistrimi i produkteve pyjore jodrusore të mbledhura dhe grumbulluara  është dhënë në shtojcë të këtij udhëzimi dhe është pjesë përbërëse e tij.
Neni 13
13.1
 Për llojet më të rrezikuara të produkteve pyjore jodrusore mbledhja dhe grumbullimi ndalohet në kohë të caktuar apo ndalohet përherë, si  :

a) Agnushe-bar zemre-Gentiana lutea...............................................................5 (pesë) vjet,
b) Orkide – Orchis moris L. Dhe lloje të tjera Orchis dhe Dactylorhiza..........5 (pesë) vjet,       

c) Liken islande – Cetraria islandica L. ...........................................................3 (tre) vjet,
d) Arnika – Arnika montana, nxjerrje e rrënjëve..............................................përherë,
e) Nxjerrja e micelës  (trung i këpurdhës) e   të gjitha llojeve të këpurdhës.... përherë,
f) Kërmill tokësor – Helix pomatia L. .............................nga 01 janari gjer më 20 qershor

             për çdo vit vijues,
g) Gafore lumejsh  - Astacus astacus L. ............................................................përherë.
13.2
 Nëse personat fizik dhe juridik vazhdojnë me mbledhjen dhe grumbullimin e produkteve të theksuara në paragrafin 1 të këtij neni, Departamenti i Pylltarisë përmes Inspeksionit do të ndërmerr masa që të ndërpritet aktiviteti i përmendur.
         Neni 14
Lloji, sasia, vendi, mënyra dhe koha e mbledhjes së produkteve pyjore jodrusore përcaktohet  në bazë të planeve menaxhuese, planeve vjetore dhe me projekte të veqanta, duke llogaritur që:

a) mos të vijë deri te shkatrrimi i strukturës së produkteve pyjore jodrusore dhe qëndrimi i tyre,

b) gjatë mbledhjes së produkteve pyjore jodrusore është e nevojshme që të ruhen për ripërtrirje: 
      i)        qepujkat ..................................................50%;

     ii)        gjethet......................................................50%;

iii) bimët .......................................................20%;

iv) lulet .........................................................30%;

v) farërat.......................................................30%;

c) shfrytëzimi i degëzave (llastarëve) të reja  ose i lëvozhgës së drurit, mund të shfrytëzohen vetëm gjatë pushimit të vegjetacionit në mënyrë që të sigurohet ripërtrirja 
d) që gjatë mbledhjes ose të aktiviteteve tjera të mos dëmtohet vegjetacioni tjetër, trungu ose toka.

Neni 15
15.1
Lejën për vjeljen, mbledhjen  dhe grumbullimin e produkteve pyjore jodrusore e lëshon organi kompetent menaxhues pyjor me pëlqimin paraprak të MBPZHR.
15.2
Mënyra e vjeljes, mbledhjes dhe grumbullimit të produkteve pyjore jodrusore duhet të jetë në përputhje me nenin 10 të këtij udhëzimi administrativ.
Mënyra e vjeljes, mbledhjes dhe grumbullimit të produkteve pyjore jodrusore
         Neni 16
Frutet e gështenjës së butë dhe të arrës mblidhen  vetëm në tokë, pa shkundje ose vjelje paraprake  të çfardo mënyreje të trungjeve.

Neni 17
17.1
Vjelja e këpurdhave mund të bëhet nën këto kushte:

a) që me rastin e vjeljes  së këpurdhave mos të dëmtohen dhe mos të nxirren micelet (trungu) prandaj është e nevojshme që këpurdhat të vjelen me kujdes,  dhe të këputet me dorë drejtëpërdrejtë mbi tokë,

b) të mos dëmtohen këpurdhat e vjetra të prishura (të krimbura) , në mënyrë që ato në të njejtin vend ti lënë  sporet (farën) e veta,
c) të mos vjelen llojet e këpurdhave akoma të parritura  nën 3 cm lartësi mbi sipërfaqe të tokës dhe nën 5 cm lartësi nga sipërfaqja e tokës,

d) që me rastin e vjeljes së këpurdhave të cilat rriten në grumbuj të bëhet zgjedhja , dmth. të lehet më së paku 20% e llojeve  këpurdhave me qëllim të shpërndarjes së sporeve dhe ruajtjes së llojeve,

e) këpurdhat që nuk vjelen nuk guxojnë të dëmtohen.

Neni 18
Mënyra e mbledhjes së degëzave (llastarëve) për punimin e  kurorës,  për fshesa, gjethet dhe boçat e halorëve për destinim të vajrave eterike, rrëshirës etj, rregullohet me projekt dhe marrëveshje të veçantë në mes të menaxhuesit dhe subjektit juridik.                                                                                  

Neni 19
19.1
Tuberët, humusin, busenin, tokën pyjore, argjilin, zhavorin dhe gurin, menaxhuesi mund t’i shfrytëzoj për nevoja të veta dhe për qarkullim, me kusht që të jetë e parapar  me planet menaxhuese dhe të ketë të regjistruar një veprimtari të tillë. 

19.2
Shfrytëzimi i produkteve nga paragrafi 1 i këtij neni mund ti lihet personit tjetër juridik në rast se konstatohet interesi i përgjithshëm paraprak, në përputhshmëri me dispozitat ligjore dhe nëse personi juridik ka të regjistruar këtë veprimtari.

19.3
Personave  fizik nuk u lejohet shfrytëzimi i produkteve pyjore jodrusore nga paragrafi 1 i këtij neni.

19.4
Personave juridik të cilëve u është dhënë e drejta e shfrytëzimit të produkteve nga paragrafi 1 i këtij neni kompensimin i’a paguajnë menaxhuesit në përputhshmëri me kontratën.

             Neni 20
20.1
Gjatë pastrimit dhe rrallimit në përbërësit natyror dhe në kulturat drusore trungjet e prera mund të shfrytëzohen si dru për festa.

20.2
Zgjedhja dhe prerja e trungjeve të tilla mund të bëhet në organizim dhe nën mbikqyrjen profesionale të menaxhuesit. 

20.3
Nga plantacionet e ngritura të dedikuara për prodhimin e druve për festa, menaxhuesi mundet me ua leju prerjen personave tjerë juridik nën mbikqyrjen profesionale dhe me kompensim në përputhshmëri me kontratë.

20.4
Para se të qiten në shitje drunjët për festa, do të bëhet shënjimi i tyre në përputhje me dispozitat e Udhëzimit Administrativ për zgjedhje, damkim, shënjimi i asortimenteve drusore, fletëpërcjellëset dhe rendi pyjor .                                                                              
Qarkullimi i produkteve pyjore jodrusore
Neni 21
21.1
Para se të largohen produktet pyjore jodrusore nga vendi i grumbullimit,  menaxhuesi lëshon fletëpagesën, në bazë të  çmimores të  përcaktuar nga MBPZHR.
21.2
Mënyrën e pagesës dhe të lëshimit të fletëpagesës e rregullon menaxhuesi.
Neni 22
22.1
Fletëdërgesa është i vetmi  dokument valid me të cilin dëshmohet: origjina, pronësia, mbledhësi, marrësi-blerësi, vendi i grumbullimit, marrja dhe dorëzimi, lloji i produkteve pyjore jodrusore të cilat mblidhen në pyjet publike, private dhe në tokat pyjore të cilat qiten në qarkullim.
22.2
Fletëdërguesa për produktet pyjore jodrusore duhet të punohet në formën standarde dhe në katër kopje, nga të cilat nga një kopje u dërgohet :

a) subjektit juridik-blerësit ose mbledhësit – personit përkatës, të cilët paguajnë dhe i 
           marrin  produktet pyjore jodrusore ,

b) njësisë organizative pyjore në zonën e së  cilës është bërë mbledhja,

c) menaxhuesit, dhe

d) një kopje mbetet në bllokun e pagesës.

22.3
Fletëdërgesa duhet të përmbajë shenjën serike, numrin e  fletëdërgesës, numrin regjistrues të bllokut dhe të jetë unike në tërë teritorin e Kosovës.
22.4
Për secilën porosi të mëtejme për shtypjen e  fletëdërgesës duhet patur kujdes të jashtëzakonshëm mbi numrin e serisë, numrin e  fletëdërgesës dhe numrin regjistrues të bllokuar në mënyrë që të vazhdohet rradhazi nga porosia paraprake, dhe për këtë të mbahet proçesverbali i cili ruhet së bashku me regjistrin e formularëve  të shënuar me numra.                                                                               
               Neni 23
23.1
Regjistri i bllokave të fletëdërgesave për produktet pyjore jodrusore nga pyjet publike dhe private i mbanë organi kompetent menaxhues me pyje.

23.2
Bllokat e fletëdërgesave duhet të jenë të vërtetuara me vule dhe të shënuar me numër për secilin vitë kalendarik, me numrin e parë të bllokut një.

23.3
Në fund të vitit kalendarik mbyllet regjistri i bllokave me numrin e fundit të bllokut të dhënë, ndërsa bllokat e pashfrytëzuara kthehen dhe riregjistrohen për vitin vijues kalendarik.

23.4
Bllokat e shfrytëzuara me nga një kopje të dëshmisë së fletëdërgesës i kthehen shërbimit juridik të organit kompetent menaxhues me pyje, e cila e ka bërë ngarkimin, e shkarkojnë dhe e përcjellin në ruajtje.

23.5
Me bllokat e fletëdërgesës ngarkohen personat kompetent të cilët e bëjnë pagesën e produkteve pyjore jodrusore.
             Neni 24
24.1
Për produktet pyjore jodrusore nga pyjet dhe tokat pyjore në pronësinë publike, fletëdërgesat i lëshon organi kompetent menaxhues me pyje.
24.2
Për produktet pyjore jodrusore nga pyjet dhe tokat pyjore në pronësinë private, pronari me shkrim i jep deklaratën grumbulluesit-blerësit, e cila deklaratë përmbanë: emërin (emërin e babës) dhe mbiemrin e pronarit, vendbanimin, numrin unik amë, emërtimin e komunës kadastrale (K.K.), numrin e parcelave kadastrale (p.k.), llojin dhe sasinë e produkteve pyjore jodrusore, ditën e dorëzimit dhe nënshkrimin personal.
24.3
Grumbulluesi merr për obligim që mbledhësit – shitësit t’i jep bllok-vërtetimin, të vulosur me vule dhe nënshkrim, për llojet dhe sasinë e marrur të produkteve pyjore jodrusore.
24.4
Me grumbullimin, përpunimin dhe qarkullimin e produkteve pyjore jodrusore  mund të mirren personat juridik  të cilët janë të regjistruar në përputhshmëri me dispozitat ligjore të cilat e rregullojnë këtë lëmi.
        Neni 25
Për produktet pyjore jodrusore të cilat gjenden në qarkullim pa dëshmi të fletëdërgesës, do të bëhet marrja (konfiskimi i tyre) krahas lëshimit të vërtetimit përkatës.                                                                        
 
Neni 26

Në tërë teritorin e Kosovës, llojet të cilat janë të rralla, rralluara ose rrezikuara të bimëve, me anë të këtij Udhëzimi Administrativ vehen në mbrojtje, dhe atë si :

1) Bërshej i rëndomtë /Taxus Baccata L./

2) Bujgëri /Quercus troyana Webb./

3) Vidhi i rëndomtë /Ulmus campestris L./

4) Panja malore /Acer heldreichii Orph./

5) htra /Forsythia europaea /

6) Vulfenia /Wulfenia carinthiaca Jack./

7)  Tulipani i Sharrit /Tulipa scardica Bornm./

8)  Troliusi /Trollius europaeus L./

9)  Zambaku /Lilium albanicum Gris./

10)  Karafili i Sharrit /Dianthus scardicus Wetst./

11)  Kurorëza /Fritillaria graeca Boiss.et Sprun/

12)  Bathra /Narcissus poeticus L./

13)  Lëpjeta /Rumex balcanicus Rech./

14)  Asheja /Ilex aquifoliur L./

15)  Xërxelja /Daphne blagavana Frever./

16)  Ramonda /Ramonda serbica./

17)  Bozhureja dekorative / Paeonia decora Anders./

18)  Bozhureja koralin /Paeonia corallina Retz./

19)  Valdstenia /Waldstenia geoides Willd./

20)  Poligala /Polygala dorfleri Havek./

21)  Moltkea /Moltkea doerfleri Wettst./

22)  Dioskora Dioscorea balcanica./

23)  Rododendra /Rhododendron ferrugineum L./

24)  Sanëza e verdhë /Gentiana lutea L./

25)  raba /Draba korabiensis./

26)  lli i Alpeve /Leontopodium alpinum Cass.var.nivale./

27)  stera e Shqipërisë /Aster albanicus Deg./

                                                                     Neni 27

27.1
Me vënjen në mbrotje të llojeve të bimëve nga neni 26 i këtij Udhëzimi Administrativ, nënkuptohet mbrojtja e përhershme e të gjitha pjesëve mbitokësore dhe nëntokësore të këtyre bimëve, në të gjitha fazat e periudhës vegjetative.

27.2
Ndalohet dëmtimi, shkatërrimi dhe rrezikimi (nëpërmjet të mbledhjes, këputjes, prerjes, shkuljes, thyerjes, gërmimit dhe grumbullimit) i këtyre llojeve bimore si dhe eksportimi.

Neni 28
28.1
Përjashtimisht nga neni 27 të këtij Udhëzimi administrativ, mund të bëhet mbjellja dhe rimbjellja e llojeve të mbrojtura të bimëve nga 26, vetëm për qëllime shkencore dhe me sigurimin paraprak të pëlqimit nga MBPZHR - Departamenti i Pylltarisë.
28.2
Llojet e mbrojtura bimore nga neni 26 të këtij Udhëzimi Administrativ mund të eksportohen vetëm në bazë të lejës së veçantë të cilën e jep MBPZHR - Departamenti i Pylltarisë.                                                        
                                                                                  Neni 29
Forma dhe përmbajtja e dëshmisë së fletëdërgesës për produktet pyjore jodrusore është e shtypur me këtë  Udhëzim Adminsitrativ dhe është pjesë përbërese e tij.

Neni 30

Mos zbatimi i këtij Udhëzimi Administrativ, sanksionohet me ndëshkimet e përcaktuara sipas  nenit 36 të Ligjit për Pyjet e Kosovës Nr. 2003/3, përkatësisht Ligjit Nr. 2004/29 për ndryshimin dhe plotësimin e Ligjit për Pyjet Kosovës.
                                                                       Neni 31
Ky Udhëzim Administrativ hynë në fuqi në ditën e nënshkrimit të tij.     
Prishtinë :06.03. 2008                                                                Ministri i Ministrisë së Bujqësisë,

                                                                                       Pylltarisë dhe Zhvillimit Rural.                                                                               

                                                                                      _________________
                                                                              /Idriz Vehapi/
LISTA E PRODUKTEVE PYJORE JODRUSORE
I. BIMËT SHËRUESE DHE BIMËT E INDUSTRISË FARMACEUTIKE

HELMARINË  (Atropa belladonna L.)       
AGNUSHE,BAR ZEMRE Gentiana ltea  L. Subsp.symphyandra Murbeck)

BAR IVA (Teucrium montanum L.)

,BAR MACE  (Valerianë) Velariana officinalis L.)

ORKIDE (Orchis morio L. ) dhe llojet tjera të origjinës së Orchis  dhe Dactylorhisa.

BAR PLAKASH , KAÇE (Colchicum autumnale L)

VESHTULL I BARDHË Viscum album L.)

DRIZË, MURRIZM, FERË E KUÇE (Crataegus laevigata (Poiret) DC.(=C.Oxyacantha L.)

MURRIZ I BARDHË, KULUMRI (Crataegus monogyna Jasq.s.lato)

DREKËS, LULE SHËNGJERGJI (Covallaria majalis L.)

SHTËRMEN (Satureja montana L.)

LISËN (Thymus sp.)

BAFRA (Rhamnus fallax Boiss.)- shfrytëzohet lëvozhga (Cortex rhamnis fall.)

-? (Frangula alnus Miller) (=Rhamnus frangula L.) shfrytëzohet lëvozhga (Cortex Rhamni Frangulae)

BLI (Tilia sp.) shfrytëzohen lulet (Flores Tiliae)

MANUSHAQE (Viola odorata,V.elegantula)

Sherbelë bedunicë (Salvia officinalis L.)

SHTOG (Sambucus nigra L.)

MËSHTEKNA (Betula pendula Toth.)

LIKEN BUNGU /LISI (Evernia prunastri (L.) All.)

LIKEN ISLANDEZ (Cetraria islandica L.)

TRIKË - BAR ETHESH (Erythraea centaurea Pers.)

MAKTHI I EGËR –LULE GJAKU (Hypericum perforiatum L.)

SHQEME (Galium odoratum) (=Asperula odorata)

KALIBOBË, ARNIKË CIMERIKË (Arnica montana L.)

LULEAKSI (Heyshrisum italicum L. (destilimi i vajit eterik!)

-?(Physalis alkekengi L.)

- LULESHTRYDHE (DREDHZA) MALI (Fragaria vesca L.) – fletët (Fragariae Folium)

II FRYTET PYJORE
QERSHIZË – boronicë  (Vaccinium myrtilus L. 

BESHUSHË – (Vaccinium vitis-idaea L.)

RRUSH ARUSHI, ÇAJ UVINI (Arctostaphyllos uva-ursi (l) Spreng.)

KLEKA (DËLLINJA0 GOGALLINË (Juniperus communis L.)

DËLLINJA (juniperus SIBIRICA Burgsd.)

GËSHTENJË E BUTË (Castanea sativa Miller) 

KAÇË (Rosa canina L.) dhe drantafilat tjerë të egër Rosa sp.

MJEDRA (Rubus idaeus L.)
MANAFERA (Rubus SP.)

MURRIZ I ZI (Prunus spinosa L.)
MOLLË PYLLI E EGËR  (Malus sylvestris Miller)

VADHË ( Sorbus aucuparia L.)

VADHËZ (Sorbus domestika L.)

SHEGË ,KAÇË (Punica granatum L. Var.spontanea K.Maly)
 THANË (Cornus mas L.)

III. LLOJE DEKORATIVE TË CILAT MBLIDHEN
CIKLJAMA (Cyclamen purpurascens L).

VEPRINA FLETËBUTË (Ruscus hypoglossum L.)  (si e grirë lule metrike)

RRUSHKULL VEPRINA (Ruscus ACULEATUS l.) eksploatohet me të madhe për kurora varrimi

ORKIDE, SAFRAN  ( Crocus neapolitanus L.

GLADIOLA ( Gladiolus illyricum L.)

 NARCIS – BATHRA (Narcissus raadiflorus)

LULËSHPATË BOSANKE ( Iris reishenbachii Heuff. Var. Bosniaca G.Beck)

IV. MBROJTJA NGA EROZIONI DHE ORTEÇET
 PISHË PYLLI, DRU DËLLINJE (Pinus mugo Turra (prerja, destinimi)

V. LLOJET E RRALLA  DENDRO ENDEMIKE
 MARSHALLOJË  (Rhododendron hirsutum L.)

 LAJTHI ARITHI , LAJTHI E EGËR ( Corylus colurna L.

ÇERÇEM ( Celtis tournefortii Lamk.)

BAJAME  BAJAME VEBI( Prunus webii (Spach) Vierh.)

SIBIREA KROATE ( Sibiraea croatica Degen 

PISHË MONIKA (Pinus heldreichii Christ var. Leucodermis (Antoine) Markgraff)

MONIKA HIBRIDE ( Sorbus x semipinnata Hedlund)

-? (Laburnum anagyroides Medik.)

- XERXELJA E RËNDOMT –FTUA I EGËR ((Daphne blagayana Freyer)

BËRSHE (Taxzs baccata L.)

VI.  KËPURDHA
Boletus sp. – të gjitha llojet
Canthareulus cibarius – lloj këpurdhe
Morshella esculenta - 
Amanita caesarea - 
VII. FAUNA

KËRMILL TOKE (Helix pomatia L.)

GAFORRE LUMEJSH  (Actacus astacus L.)

Organi Kompetent Menaxhues Pyjor : ______________________________________

Njësia Regjionale organizative: _____________________________________________

Njësia menaxhuese pyjore:  _____________________________________________
Ngastra :                                _____________________________________________

DËFTESA E FLETËDËRGIMIT PËR PRODUKTET
PYJORE JODRUSORE
                Numri regjistrues i bllokut______________Nr:_________________________
Pranuesi – Blerësi:________________________________________________________

Kompensimi i paguar:__________________    Dispozicion/vendimi:_______________

Vendi, data dhe koha e marrjes:______________________________________________

Lloji i mjetit transportues: ______________________Numri regjistrues______________

Drejtimi i transportit: ______________________________________________________

Vendi i dorëzimit/shkarkimit:________________________________________________

Afati vazhdues i dëftesës së fletëdërgesës:____________________________________________________________ 

Nr.         Emërtimi i llojeve të produkteve               Njësia matëse                                         Vërejtje

Rend.      pyjore jodrusore                                      ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

 GJITHSEJTË:

Data e lëshimit :____________                                                   Dëftesën e Fletëdërgimit e lëshoi

                                                                                                              ___________________        
